
SAOPŠTENJE ZA JAVNOST 

 

Vlada Kantona Sarajevo uspostavila okvir za unapređenje saradnje s nevladinim sektorom 

 

U cilju uspostave dugoročnog okvira saradnje zasnovanog na povjerenju, transparentnosti i 

zajedničkoj odgovornosti, Vlada Kantona Sarajevo prihvatila je tekst Sporazuma o principima 

saradnje Vlade Kantona Sarajevo i nevladinog sektora u Kantonu Sarajevo. 

Zaključkom Vlade Kantona Sarajevo, broj: 02-04-37869-21/26 od 03. septembra 2026. godine, 

prihvaćen je tekst navedenog sporazuma, kao i tekst Javnog poziva za pristup Sporazumu, a Ured 

za borbu protiv korupcije Kantona Sarajevo zadužen je da Sporazum, sa Javnim pozivom, kao i 

Prijavom za pristupanje Sporazumu učini dostupnim putem zvanične internet stranice. 

Aktivnosti Ureda u ovoj oblasti zasnovane su na Uredbi o osnivanju Ureda za borbu protiv 

korupcije Kantona Sarajevo („Službene novine Kantona Sarajevo“, broj 7/24), kojom su, između 

ostalog, definisani poslovi ostvarivanja saradnje s nevladinim sektorom u ime Vlade Kantona 

Sarajevo, te iniciranje donošenja akata potrebnih za provođenje Sporazuma o saradnji Vlade i 

nevladinog sektora. 

Sporazumom se potvrđuje opredijeljenost za uspostavljanje dugoročnog okvira saradnje između 

Vlade Kantona Sarajevo i nevladinog sektora u Kantonu Sarajevo, s ciljem unaprijeđenja kvaliteta 

javnog upravljanja i jačanja participativne demokratije u Kantonu Sarajevo. 

Vlada Kantona Sarajevo putem javnog poziva koji objavljuje Ured za borbu protiv korupcije 

Kantona Sarajevo, poziva sve zainteresovane nevladine organizacije (udruženja i fondacije) koje 

djeluju na području Kantona Sarajevo da pristupe Sporazumu o principima saradnje Vlade 

Kantona Sarajevo i nevladinog sektora u Kantonu Sarajevo. 

Na ovaj način omogućava se zainteresovanim nevladinim organizacijama uvid u predviđene 

principe i okvir buduće saradnje, čime se stvaraju pretpostavke za unapređenje partnerskog odnosa 

Vlade Kantona Sarajevo i nevladinog sektora u Kantonu Sarajevo. 

 

 


